
Реновирање на работен клуб во Битола 

 
Агенцијата за вработување на Република Македонија денес во Битола повторно го 

отвора Работниот клуб по реновирањето и опремувањето поддржано од УСАИД. 

Младинската мрежа за стекнување вештини за вработување на УСАИД (ЈЕС Мрежа) 

обезбеди нов мебел, ИТ опрема, книги и други материјали. 

 

„ЈЕС мрежата на УСАИД исто така обезбеди обуки за Работни вештини за кадрите 

на Работниот клуб, кои на регистрираните невработени ќе им нудат советувања за 

кариера и обуки за меки вештини“, рече директорот на мисијата на УСАИД, Роберт 

Вурц. 

 

Главната цел на Работниот клуб е да им помогне на регистрираните невработени 

лица да сеткнат потребни вештини за успешно да најдат работа на македонскиот 

пазар на труд кој бргу се менува. Ресурсите и услугите на Работниот клуб ќе им 

помогнат да ги разгледаат разните кариерни можности, на кој начин се поврзани со 

нивното знаење, лични атрибути и вештини и да дојдат до идеални работи. 

 

УСАИД исто така помогна со реновирањето и опремувањето на Работните клубови 

на АВРМ во Струмица и Тетово. Оваа година, ЈЕС Мрежата ќе овозможи слична 

поддршка за Работните клубови во три дополнителни општини: Гостивар, Прилеп и 

Штип. 

 

 

БЕЛЕШКА ДО УРЕДНИЦИТЕ:     

Мрежата YES на УСАИД соработува со АВРМ, локалните агенции за вработување, 

средните стручни училишта, невладините организации кои работат со млади со цел 

да им помогнат на учениците кои завршуваат со средното образование и на 

невработените млади преку советување за карирера, вештини за подготвеност за 

работа, обуки и искуства преку работа како што се практикантство, практична 

работа и активности за претприемништво. Сите овие активности се создадени за да 

им помогнат на младите да станат дел од светот на продуктивна работа. ЈЕС 

Мрежата на УСАИД ја имплементира Центарот за развој на образованието 

(Education Development Center), глобална непрофитабилна организација, со 

седиште во Валтам, МА, која е посветена на подобрување на процесот на учење и 

промовирање на здравјето  

Американскиот народ, преку УСАИД, има инвестирано над 500 милиони долари во 

Македонија, започнувајќи уште од 1993 година. УСАИД имплементира проекти кои 

креираат работни места, ја намалуваат корупцијата и ги подготвуваат 

македонските студенти да станат успешна работна сила.  Овие иницијативи го 

подобруваат квалитетот на живот и ја поддржуваат транзицијата на Македонија кон 

стабилна и просперитетна демократија. УСАИД обезбедува економска и 

хуманитарна помош во преку 100 земји во светот. За повеќе информации, ве 

молиме посетете ја веб страницата http://macedonia.usaid.gov. 

